
ᒪᐃ 19th, 2017 
 
ᑖᓐᓂᐅᓪ ᓯᐅᑦᓴᒃ 
ᐃᔅᓯᕙᐅᑕᐅᑲᐃᓐᓇᖅᑐᖅ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᑎᑎᖅᑲᒃᑯᕕᖓ 1379 
ᐃᖃᓗᐃᑦ, ᓄᓇᕗᑦ X0A 0H0 
 
ᖃᕋᓴᐅᔭᒃᑯᑦ ᐊᐅᓪᓚᖅᑎᑕᐅᔪᖅ: receptionist@nwmb.com 
 
ᑐᕌᖅᑐᖅ ᒥᔅᑕ ᓯᐅᑦᓴᒃ: 
 
ᐱᔾᔪᑎᖓ: ᐅᖃᐅᓯᔅᓴᐃᑦ ᓄᓇᕗᒻᒥ ᓇᓄᐃᑦ ᐊᐅᓚᑦᑎᖃᑎᒌᓐᓂᕐᒧᑦ ᐸᕐᓇᐅᑦ 

 
ᑭᒡᒐᑐᖅᑐᒋᑦ WWF-Canada, ᖁᔭᓐᓇᒦᒃ ᑐᓂᓯᒍᓐᓇᑎᑦᑎᒐᔅᓯ ᐅᖃᐅᓯᔅᓴᓂᑦ ᓄᓇᕗᒻᒥ ᓇᓄᕐᓂᑦ ᐊᐅᓚᑦᑎᖃᑎᒌᑦᑐᓄᑦ 
ᐸᕐᓇᐅᒻᒥᑦ. ᐃᓕᓴᖅᓯᔪᒍᑦ ᐊᔅᓱᕈᖅᑐᑎ ᐃᖅᑲᓇᐃᔭᕐᓂᖏᓐᓄᑦ ᓄᓇᕗᑦ ᒐᕙᒪᒃᑯᓐᓂᑦ (GN) ᑎᑭᐅᑎᓯᒪᔪᑦ 
ᑎᑎᕋᖅᑕᐅᒋᐊᓐᖓᕐᓂᖓᓄᑦ ᐸᕐᓇᐅᑦ, ᐊᒥᓱᓪᓗ ᐱᐅᓯᑎᒋᐊᕈᑏᑦ ᓯᕗᓪᓕᕐᒥ ᑎᑎᕋᖅᑕᐅᒋᐊᓐᖓᓚᐅᖅᑐᓂᑦ, ᐱᓗᐊᖅᑐᒥᑦ 
ᓯᓚᐅᑉ ᐊᓯᔾᔨᕐᓂᖓᓄᑦ ᐊᒻᒪ ᐃᓚᓕᐅᔾᔭᐅᓂᖏᓐᓄᑦ ᓯᕗᓪᓕᐅᔾᔭᐅᔭᕆᐊᓖᑦ ᐊᒻᒪ ᖃᖓᒃᑰᓂᖏᑦ ᐊᑐᓕᖅᑎᑕᐅᓂᖏᓐᓄᑦ.  

 
ᐃᓕᓴᖅᓯᔪᒍᑦ ᐊᔪᕐᓇᕈᑎᒋᔭᖏᓐᓂᑦ ᑎᑎᕋᖅᑕᐅᒋᐊᓐᖓᑎᓪᓗᒍ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐅᖓᓯᒌᑦᑐᑎᓂᑦ ᐊᒥᓱᒐᓚᐅᓪᓗᑎ 
ᓇᓄᐃᑦ ᐊᒥᓱᒍᑕᐅᓂᖏᑦ ᐊᒻᒪ ᐊᔾᔨᒌᑦᑐᓂᑦ ᐱᐅᖅᓱᐊᓂᕐᒧᑦ ᐃᒪᒋᔭᐅᔪᑦ. ᐊᒥᓲᓗᐊᖏᑦᑐᑦ ᐆᒪᔪᐃᑦ ᐊᔾᔨᒌᖏᑦᑐᓂᑦ 
ᑕᑯᓐᓇᖅᑕᐅᔪᑦ ᖃᓄᐃᓕᖓᓂᖏᓐᓂᑦ, ᐊᐅᓚᑦᑎᓂᕐᒧᑦ ᑐᕌᖅᑕᐅᔪᑦ, ᐊᒻᒪ ᓯᕗᓂᔅᓴᒧᑦ ᒥᔅᓴᐅᓴᑦᑕᐅᔪᑦ ᓇᓄᕐᓄᑦ, ᑕᒪᒃᑭᓐᓂ 
ᓄᓇᕗᒻᒥ ᓯᓚᑖᓂᓗ. ᑖᒃᑯᓄᖓ ᐃᓱᒪᒋᔭᐅᓪᓗᑎ ᑐᓂᓯᔪᒍᑦ ᐅᕙᒍᑦ ᐅᖃᐅᓯᔅᓴᖏᓐᓂᑦ ᐊᐅᓚᑦᑎᖃᑎᒌᓐᓂᕐᒧᑦ ᐸᕐᓇᐅᒻᒥᑦ. 
 
ᐃᓚᖓ 2 – ᑐᑭᒧᐊᕈᑏᑦ ᐊᑐᐊᒐᖏᑦ 
 
ᑐᑭᒧᐊᕈᑎᑦ ᐊᑐᐊᒐᖏᑦ ᑖᔅᓱᒧᖓ ᐸᕐᓇᐅᒻᒧᑦ ᓴᖏᔪᑦ, ᐊᒻᒪ ᒪᓕᑦᑕᐅᒍᓂ, ᓈᒻᒪᑦᑐᒥᑦ ᐊᐅᓚᑕᐅᓂᖃᓂᐊᖅᑐᑦ ᓇᓄᐃᑦ 
ᓄᓇᕗᒻᒥ. ᐊᑕᐅᓯᖅ ᓇᓗᓇᐃᖅᑕᐅᔭᕆᐊᓕᒃ ᐱᑕᖃᕆᐊᖃᕐᓂᖓᓄᑦ ‘ᑖᒃᑯᐊ ᐊᒥᓲᓂᖏᓐᓄᑦ ᑐᑭᓯᒋᐊᕈᑏᑦ ᐊᑐᐃᓐᓇᐅᓗᑎ 
ᓈᒻᒪᓈᖅᑐᒃᑯᑦ ᐱᐅᖅᓱᐊᓂᕐᒧᑦ ᐃᓱᒪᓕᐅᕈᑎᓄᑦ ᐊᒻᒪ ᐊᑯᓂᐅᔪᒧᑦ ᓄᖑᓴᐃᖏᓂᕐᒧᑦ’, ᐊᒻᒪ ᐃᓕᓴᕆᔭᐅᓂᖓ 
‘ᓇᓗᓇᐃᕈᑎᑕᖃᑦᑎᐊᑎᓐᓇᒍ ᐱᔾᔪᑎᖓ ᐱᐅᓗᐊᔾᔮᖏᑦᑐᖅ ᓄᖅᑲᖓᑎᑕᐅᓗᓂ ᓈᒻᒪᑦᑐᒥᑦ ᐅᕝᕙᓘᓐᓃᑦ ᓯᕗᓂᐊᒍᑦ 
ᐱᐅᖅᓱᐊᓂᕐᒥᑦ’. ᐊᑐᓕᖅᑎᑎᐊᕐᓂᐊᕐᓗᒋᑦ ᑖᒃᑯᐊ ᒪᕐᕉᒃ ᑐᑭᒧᐊᕈᑎᐅᔫᒃ, ᓄᓇᕗᑦ ᒐᕙᒪᒃᑯᑦ ᑲᔪᓯᑎᑦᑎᒋᐊᖃᓂᐊᖅᑐᑦ 
ᓇᓄᕐᓂᑦ ᖃᐅᔨᓴᓂᕐᒥᑦ ᐊᒻᒪ ᐱᔭᕇᖅᑕᐅᓗᓂ ᖃᐅᔨᓴᕐᓂᐅᔪᑦ ᐊᑐᖅᑕᐅᓂᐊᖅᑐᑦ ᑎᑎᕋᖅᑕᐅᓯᒪᔪᓂᑦ ᐃᓚᒍᑕᖓᓂ D. 
ᐱᓗᓂ ᐅᓪᓗᒥᒨᖓᔪᓂᑦ ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᔪᓂᑦ Norwegian Bay, Northern Beaufort Sea, ᐊᒻᒪ Lancaster 
Sound ᐊᑖᒍᑦ ᐊᒥᓲᓂᖏᑦ, ᖃᐅᔨᓴᖅᑕᐅᓂᐊᖅᓯᒪᔪᐃᓐᓇᐃᑦ 2018−ᒥᑦ, ᖁᕝᕙᓯᑦᑐᒥᑦ ᓯᕗᓪᓕᐅᔾᔭᐅᔭᕆᐊᓕ.  
 
ᐃᓚᖓ 5.3 – ᒪᓕᒐᖅᑎᒍᑦ ᓴᓇᓯᒪᓂᖓ ᐊᒻᒪ ᐊᖏᕈᑏᑦ 
 
ᒐᕙᒪᖃᕐᕕᐅᖃᑎᒌᑦᑐᓂᑦ ᐊᖏᕈᑏᑦ ᓄᓇᕗᑦ ᐊᒻᒪ ᖃᓂᒋᔭᖏᑦ ᑲᓇᑕᒥ ᐊᕕᑦᑐᖅᓯᒪᔪᓂᑦ, ᐅᑭᐅᑕᖅᑐᒥ ᐊᕕᑦᑐᖅᓯᒪᔪᑦ ᐊᒻᒪ 
ᓄᓇᓕᕐᔪᐊᑦ ᐱᒻᒪᕆᐅᓂᐊᖅᑐᑦ ᑲᔪᓯᑦᑎᐊᕐᓂᖓᓄᑦ ᑕᒪᒃᑭᓐᓄ ᓄᓇᕗᒻᒥ ᐊᐅᓚᑦᑎᖃᑎᒌᑦᑐᓄᑦ ᐸᕐᓇᐅᒻᒥᑦ, ᐊᒻᒪ ᑲᓇᑕᒥ 
SARA ᐸᕐᓇᐅᑦ. ᑲᔪᖏᖅᓴᖅᑕᕗᑦ ᓄᓇᕗᑦ ᒐᕙᒪᒃᑯᑦ ᐃᑉᐱᒋᔭᐅᓗᓂ ᓄᑕᐅᓐᖑᖅᑎᑕᐅᓂᖓ, ᐊᒻᒪ ᑕᐃᒪᐃᒋᐊᖃᖅᑎᓪᓗᒍ, 
ᐱᕙᓪᓕᐊᑎᑦᑎᓂᕐᒥᑦ ᐊᖏᕈᑏᑦ ᓯᕗᓪᓕᐸᐅᔭᔾᔭᐅᔭᕆᐊᓖᑦ.  
 
 



   

 
ᐊᑐᓕᖅᑎᑕᐅᓂᖓ ᑖᓐᓇ ᐸᕐᓇᐅᑦ ᐃᓱᒪᒋᔭᖃᕆᐊᖃᓂᐊᕐᒥᔪᖅ ᓯᓚᕐᔪᐊᒥ ᐅᑭᐅᑕᖅᑐᒥ ᖃᓄᐃᓕᓯᒋᐊᓂᕐᒧᑦ ᐸᕐᓇᐅᒻᒥᑦ 
(CAP) ᓇᓄᕐᓄᑦ, ᐊᑎᓕᐅᖅᑕᐅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 2015−ᒥᑦ. ᑐᕌᖓᓪᓚᕆᖏᑦᑑᒐᓗᐊᖅ ᐊᑎᓕᐅᖅᓯᒪᔪᖅ, 
ᐊᒥᓱᑦ ᖃᓄᐃᓕᒋᐊᕈᑎᐅᔪᑦ CAP−ᒥ ᖃᒪᒋᔭᕆᐊᖃᓂᐊᖅᑕᖓ ᓄᓇᕗᑦ ᒐᕙᒪᒃᑯᑦ. WWF ᓴᖅᑭᑎᑦᑎᓂᐊᖅᑐᑦ ᐱᑎᑦᑎᔪᓂᑦ 
ᖃᐅᔨᓴᕐᓗᑎ ᐊᑐᓕᖅᑎᑕᐅᓂᖓᓄᑦ CAP ᓇᓄᕐᓄᑦ, ᕿᓚᓈᖅᑐᒍᑦ ᐱᓕᕆᖃᑎᖃᕐᓗᑕ ᑕᒪᒃᑭᓐᓂ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐊᒻᒪ ᓄᓇᕗᑦ ᒐᕙᒪᒃᑯᑦ ᑕᑯᔅᓴᐅᑎᑦᑎᓗᑎ ᑲᔪᓯᑦᑎᐊᖅᑐᓂᑦ CAP ᐊᒻᒪ ᓇᓗᓇᐃᖅᑕᐅᓗᑎ ᐱᓕᕆᐊᖑᒃᑲᓐᓂᕆᐊᖃᖅᑐᓂᑦ.  
 
ᐃᓚᖓ 7.4.1 – ᓯᓚᐅᑉ ᐊᓯᔾᔨᕐᓂᖓ 
 
ᓯᓚᐅᑉ ᐊᓯᔾᔨᕐᓂᖓ ᑐᑭᓯᔭᐅᑦᑎᐊᓂᖅᐹᖑᔪᖅ ᐊᑦᑕᓇᕈᑎᐅᓪᓗᓂ ᓇᓄᕐᓄᑦ, ᑭᓯᐊᓂᓕ ᐊᔅᓱᕈᓐᓇᓂᖅᐹᖑᓪᓗᓂᓗ 
ᐊᑦᑕᓇᕈᑎᐅᔪᖅ ᐱᓕᕆᐊᕆᓗᒍ ᓄᓇᓕᒻᒧᑦ ᖁᕝᕙᓯᓐᓂᖓ. ᑖᓐᓇ ᑎᑎᕋᖅᑕᐅᒋᐊᓐᖓᖅᓯᒪᔪᖅ ᐸᕐᓇᐅᑦ ᐱᖃᓯᐅᔾᔨᔪᖅ 
ᓂᕆᐅᒋᔭᐅᔪᓂᑦ ᐊᑦᑐᐃᓂᖃᑲᒻᒪᓂᐊᖅᑐᒋᔭᐅᔪᓂᑦ ᓯᓚᐅᑉ ᐊᓯᔾᔨᕐᓂᖓᓄᑦ ᓇᓄᕐᓄᑦ ᖃᐅᔨᓴᖅᑎᓄᑦ ᑕᑯᓐᓇᓐᓇᖅᑕᖏᑎᒍᑦ. 
ᐊᒥᓲᓂᖅᓴᐅᔪᒐᓗᐊᑦ ᓇᓄᐃᑦ ᐊᒥᓱᕈᓖᖏᑦ ᓈᒻᒪᒃᑲᓗᐊᖅᑎᓪᓗᒋᑦ, ᓯᕗᓂᔅᓴᒥ ᐊᓯᔾᔨᖃᑦᑕᕐᓂᖏᑦ ᐃᓱᒫᓗᒋᔭᐅᔪᑦ. 
ᐱᒻᒪᕆᐅᓂᐊᖅᑐᖅ ᑲᔪᓯᑎᓪᓗᒍ ᖃᐅᔨᓴᕐᓂᐅᔪᖅ ᐊᑦᑐᖅᑕᐅᓂᖏᓐᓄᑦ ᓯᓚᐅᑉ ᐊᓯᔾᔨᕐᓂᖓᓄᑦ ᓇᓄᕐᓄᑦ ᖃᐅᔨᓴᕐᓗᒋᑦ 
ᐊᔾᔨᒌᖏᓐᓂᖏᑦ ᐃᓱᒪᒋᔭᐅᔪᑦ ᐱᔾᔪᑎᖃᖅᑐᓂᑦ ᓇᓄᕐᓂᑦ ᐊᒻᒪ ᓯᑯᖃᕈᓐᓃᐸᓪᓕᐊᓂᖓᓄᑦ, ᐊᑐᖅᑐᑎ ᑕᒪᒃᑭᓐᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐊᒻᒪ ᖃᐅᔨᓴᖅᑏᑦ.    
 
ᐃᓚᖓ 7.4.2 – ᑎᓯᖃᕐᕕᖏᑦ 
 
ᐃᓚᖏᑦ ᑎᓯᖃᕐᕕᐅᔪᑦ ᒫᓐᓇᐅᔪᒥᑦ ᓴᐳᒻᒥᔭᐅᔪᑦ ᓄᓇᕗᒻᒥ, ᓇᓗᓇᐃᒃᑯᑕᖏᑦ ᐊᒻᒪ ᓴᐳᒻᒥᔭᐅᓂᖏᑦ ᑎᓯᖃᕐᕕᑲᓐᓂᐅᔪᓂᑦ 
ᖃᓄᐃᓕᒋᐊᖅᑕᐅᔭᕆᐊᖃᓂᐊᖅᑐᑦ ᑖᓐᓇ ᐸᕐᓇᐅᑦ. ᐊᒥᓱᒐᓚᐃᑦ ᑎᒍᒥᐊᖅᑎᐅᖃᑕᐅᔪᑦ ᐊᒻᒪ ᐊᒥᓱᑦ ᓄᓇᓕᒻᒥ 
ᑲᑎᒪᔭᖅᑐᖃᑕᐅᓯᒪᔪᑦ ᒫᑦᓯᒥ 2017 ᕿᑭᖅᑕᓂ ᑲᑎᒪᑎᑦᑎᓪᓗᒋᑦ ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᒻᒧᑦ (NLUP) 
ᓇᓗᓴᐃᖅᓯᓯᒪᔪᑦ ᓴᐳᒻᒥᑦᑎᔪᒪᓂᕐᒥᑦ ᑎᓯᖃᕐᕕᐅᔪᓂᑦ ᓇᓗᓇᐃᖅᑕᐅᓗᓂ ᓄᓇᐃᑦ ᐊᑐᖅᑕᐅᓂᖏᓐᓄᑦ. ᐊᒥᓱᑎᒍᑦ, NLUP 
ᐊᖅᑯᑎᒋᔭᔅᓴᑦᑎᐊᕙᐅᔪᖅ ᑎᓯᖃᕐᕕᖏᓐᓂᑦ ᓴᐳᒻᒥᑦᑎᓂᕐᒥᑦ, ᓇᔪᖅᑕᐅᖏᓐᓇᖏᒻᒪᑕ, ᐱᖃᓯᐅᔾᔨᔪᓐᓇᖅᑐᑦ ᐊᕐᕌᒍ ᐃᓗᐊᓂ 
ᑭᓪᓕᖃᖅᑎᑦᑎᓂᕐᒥᑦ, ᐊᒻᒪ ᐊᓯᔾᔨᖅᑕᐅᔪᓐᓇᖅᑐᑦ ᒪᓕᓪᓗᑎ ᐊᓯᔾᔨᐸᓪᓕᐊᔪᓂᑦ ᓄᓇᓕᒻᒧᑦ ᐱᔭᐅᔭᕆᐊᓕᓐᓂᑦ ᐅᕝᕙᓘᓐᓃᑦ 
ᐊᓯᔾᔨᕐᓂᖏᓐᓄᑦ ᓇᓄᐃᑦ ᓇᒧᓐᖓᖃᑦᑕᕐᓂᖏᓐᓄᑦ. ᑖᓐᓇ ᐸᕐᓇᐅᑦ ᐊᑐᓕᖅᑎᑕᐅᔪᒨᓕᖅᑎᓪᓗᒍ, ᑲᔪᖏᖅᓴᖅᑕᕗᑦ ᓄᓇᕗᑦ 
ᒐᕙᒪᒃᑯᑦᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖃᕐᓗᑎ ᓄᓇᕗᒻᒥ ᐸᕐᓇᐃᔨᓂᑦᒃ G (NPC) ᓇᓗᓇᐃᖅᓯᓗᑎ ᐊᔾᔨᐅᖏᑦᑐᓄᑦ 
ᐊᐅᓚᑕᐅᔪᓄᑦ ᖃᓄᐃᓕᖓᓂᖃᕐᓗᓂ ᖃᐅᔨᒪᔭᐅᔪᓕᒫᓄᑦ ᓇᓄᕐᓄᑦ ᑎᓯᖃᕐᕕᐅᔪᓄᑦ ᓄᓇᕗᒻᒥ ᐊᕐᕌᒍ ᐃᓗᐊᓂ 
ᓈᒻᒪᖏᑦᑐᓄᑦ ᐊᑐᖅᑕᐅᔪᓐᓇᖏᓪᓗᓂ ᐸᕕᓴᐃᔪᓐᓇᖅᑐᓂᑦ ᓇᓄᕐᓂᑦ ᑎᓯᖏᓐᓃᑎᓪᓗᒋᑦ.  
 
ᐃᓚᖓ 7.5 – ᐊᒥᓲᓂᖏᓐᓄᑦ ᑭᓪᓕᖏᑦ 
 
ᐊᐅᓚᑕᐅᑦᑎᐊᕐᓂᖏᓐᓄᑦ ᓇᓄᐃᑦ ᓄᓇᕗᒻᒥ ᐱᖃᕆᐊᖃᓂᐊᖅᑐᑦ ᑕᒻᒪᖅᓯᒪᖏᑦᑐᓂᑦ ᐊᐅᓚᑦᑎᓂᕐᒧᑦ ᓇᓗᓇᐃᖅᑕᐅᔪᓂᑦ 
ᐊᒥᓲᓛᓂᑦ ᓇᓐᓄᑦᑕᐅᖃᑦᑕᕈᓐᓇᕐᓗᑎ ᓄᖑᓴᐃᓗᐊᖏᓯᓐᓈᕐᓗᓂ.ᓯᑯᖃᑦᑕᕈᓐᓃᐸᓪᓕᐊᑐᑕᐃᓐᓇᕐᓂᖓᓄᑦ, 
ᐊᓯᔾᔨᓂᐊᖅᑐᒋᔭᐅᔪᑦ ᐊᒥᓲᓂᖏᓐᓄᑦ ᐋᖅᑭᔅᓯᒪᓂᖏᑦ ᐊᒻᒪ ᓇᒧᖓᖃᑦᑕᐃᓂᖏᓐᓄᑦ. ᒫᓐᓇᐅᔪᒥᑦ, ᖁᖓᓯᕈᖅᓯᖃᑦᑕᓂᒃᑯᑦ 
ᖃᐅᔨᓴᕐᓂᐅᔪᑦ ᑭᓪᓕᖏᓐᓄᑦ ᖃᐅᔨᓴᕈᑎᑐᐊᖑᔪᑦ ᐊᒻᒪ ᐱᑕᖃᐃᓐᓇᕆᐊᖃᖅᑐᑎ ᓇᓄᕐᓂᑦ ᐊᐅᓚᑦᑎᓂᕐᒧᑦ.  
 
ᐃᓚᖓ 7.8 – ᑕᐅᖅᓰᖃᑦᑕᕐᓂᖅ 
 
WWF ᐃᑲᒧᖅᓱᐃᖏᑦᑐᑦ ᑎᑎᕋᖅᑕᐅᓂᖏᓐᓄᑦ ᓇᓄᐃᑦ ᑲᑎᒪᓂᐅᔪᓂᑦ ᓯᓚᕐᔪᐊᒥ ᑕᐅᖅᓰᖃᑎᒌᓐᓂᕐᒧᑦ ᐊᑦᑕᓇᖅᑐᒦᑦᑐᓂᑦ 
ᐆᒪᔪᓂᑦ (CITES), ᐊᒻᒪ ᐅᖃᖅᓯᒪᔪᑦ ᐊᑭᕋᑐᖅᑐᑎ ᑎᑎᕋᖅᑕᐅᖁᔭᐅᓂᖏᓐᓄᑦ ᓇᓄᐃᑦ ᐃᓚᒍᑕᖓᓂ 1. 
ᐱᕙᓪᓕᐊᑎᑕᐅᓂᖓ ᐊᑐᓕᖅᑎᑕᐅᓂᖓᓗ ᑕᒪᒃᑭᓐᓄᑦ ᓄᓇᕗᒻᒥ ᐊᒻᒪ ᒐᕙᒪᑐᖃᒃᑯᓐᓂ ᓇᓄᐃᑦ ᐊᐅᓚᑕᐅᓂᖏᓐᓄᑦ 
ᐸᕐᓇᐅᑎᓂᑦ ᓴᖓᑦᑎᒋᐊᓂᐊᖅᑐᑦ ᓴᓂᐊᓂ ᐃᓚᒍᑕᖓ 1 ᑎᑎᕋᖅᑕᐅᓂᖏᓐᓄᑦ. ᑭᓯᐊᓂᓕ, ᖃᓄᐃᓕᒋᐊᒃᑲᓐᓂᕈᑏᑦ, ᓲᕐᓗ 
ᓇᓗᓇᐃᖅᑕᐅᓂᖏᑦ ᐊᔾᔨᐅᖏᑦᑐᓄᑦ ᐊᐅᓚᑕᐅᔪᓄᑦ ᓄᓇᓄᑦ ᓇᓗᓇᐃᖅᑕᐅᓂᖏᓐᓄᑦ ᑎᓯᖃᕐᕕᓕᒫᖑᔪᓄᑦ, ᑲᔪᓯᑎᑕᐅᓗᓂ 
ᖃᐅᔨᓴᖅᑕᐅᓂᖏᑦ ᐊᒥᓲᓂᖏᓐᓄᑦ ᐋᖅᑭᔅᓯᒪᓂᖏᑦ ᐊᒻᒪ ᓇᒧᖓᖃᑦᑕᕐᓂᖏᑦ ᖁᖓᓯᕈᖅᓯᖃᑦᑕᓂᒃᑯᑦ ᖃᐅᔨᓴᕐᓂᐅᔪᓂᑦ, 
ᐊᒻᒪ ᐱᓇᓱᐊᒃᑲᓂᕐᓗᑎ ᐊᐅᓚᑦᑎᓂᕐᒧᑦ ᐊᒻᒪ, ᕿᒫᑎᑦᑎᔾᔪᑎᓄᑦ ᐊᑐᖅᑕᐅᔪᓂᑦ ᐱᕙᓪᓕᐊᑎᑦᑎᓂᕐᒧᑦ ᐊᒥᓲᓗᐊᖁᓇᒋᑦ  
 
 



   

 
ᓇᓄᐃᑦ ᐃᓄᐃᓪᓗ ᑲᑎᖃᑦᑕᕐᓂᖏᑦ ᓴᓐᖓᑎᑦᑎᑲᓐᓂᓂᐊᖅᑐᖅ ᐱᔾᔪᑕᐅᓗᐊᖏᑦᑐᑦ ᓇᓂᔭᐅᔪᑦ CITES ᐊᒻᒪ 
ᐊᑦᑕᓇᐃᖅᓯᓗᓂ ᓯᓚᕐᔪᐊᒥ ᓂᐅᕈᑎᖃᓂᕐᒥᑦ ᓇᓄᕐᓂᑦ.  
 
ᐃᓚᖓ 8.1.3 – ᓇᓐᓄᑦᑕᐅᕙᑦᑐᓂᑦ ᑐᓴᖅᑎᑦᑎᖃᑦᑕᕐᓂᖅ ᐊᒻᒪ ᖃᐅᔨᓴᖃᑦᑕᕐᓂᖅ 
 
ᑐᕌᒐᕆᑉᐸᒍ ᖃᑦᑏᓐᓇᕈᕆᐊᕐᓗᑎ ᐱᓯᒪᐃᓐᓇᕐᓗᒋᓪᓘᓐᓃᑦ ᐊᒥᓲᓂᖏᑦ, ᐊᒻᒪ ᑲᑎᑦᑐᒋᑦ ᓇᓐᓄᑦᑕᐅᔪᓐᓇᖅᑐᑦ (TAH) 
ᖁᕝᕙᕆᐊᖅᑐᑦ, ᓇᓗᓇᐃᖅᑕᐅᓯᒪᔪᖅ ‘ᓈᒻᒪᑦᑐᓂ ᖃᐅᔨᓴᖃᑦᑕᕆᐊᓖᑦ ᑭᖑᓂᐊᒍᑦ ᖃᐅᔨᒋᐊᒃᑲᓐᓂᕈᑎᐅᓗᑎ 
ᑲᔪᓯᑦᑎᐊᕐᓂᖓᓄᑦ ᐊᐅᓚᑕᐅᓂᖏᓐᓄᑦ ᖃᓄᐃᓕᒋᐊᕈᑏᑦ’. ᐊᖏᓂᖓ ᐃᓱᒪᒋᔭᐅᔪᖅ ‘ᓈᒻᒪᑦᑐᒥ ᖃᐅᔨᓴᓂᕐᒥᑦ’ ᑕᕝᕙᓂ 
ᐃᓚᒍᑕᖓᓂ ᓇᓗᓇᐃᖅᑕᐅᓯᒪᒋᐊᓕ ᑕᕝᕙᓂ ᐸᕐᓇᐅᒻᒥᑦ ᑭᐅᔾᔪᑎᖏᑦ ᓄᓇᕗᑦ ᒐᕙᒪᒃᑯᑦ ᖃᐅᔨᓴᖅᑕᐅᔪᓐᓇᓂᐊᕐᒪᑕ 
ᐃᓱᒪᓕᐅᓚᐅᖅᑎᓪᓗᒋᑦ.  
 
ᐃᒪᖓ 8.2.1 – ᖃᐅᔨᒪᓂᖅᑖᐸᓪᓕᐊᓂᖅ 
 
ᓄᓇᕗᑦ ᒐᕙᒪᒃᑯᑦ ᐱᐅᓯᑎᑦᑎᒋᐊᕆᐊᓖᑦ ᑐᑭᓯᒋᐊᕈᑎᓂᑦ ᑐᓴᖅᑎᑦᑎᓂᕐᒧᑦ ᐊᑦᑐᐊᓂᓕᓐᓄᑦ ᓇᓄᕐᓄᑦ ᐊᒻᒪ ᓇᓄᐃᑦ 
ᐃᓄᐃᓪᓗ ᑲᑎᖃᑦᑕᕐᓂᖏᑦ ᐅᐸᖃᑦᑕᓂᖅᓴᐅᓗᑎ ᓇᓄᕐᓂᑦ ᖃᐅᔨᒪᑎᑕᕐᓂᑦ ᐱᓕᕆᔪᓂᑦ ᐃᓄᐃᑦ ᓇᓄᐃᓪᓗ 
ᑲᑎᖃᑦᑕᕐᓂᖏᓐᓄᑦ ᐊᑲᐅᖏᓕᐅᕈᑎᐅᔪᓂᑦ, ᐊᒻᒪ ᑐᓂᐅᖅᑲᐃᓗᑎ ᑐᑭᓯᒋᐊᕈᑎᓕᒫᓂᑦ ᓇᓄᐃᑦᐃᓄᐃᑦ ᑐᑭᓯᒋᐊᕈᑎᖏᑦ 
ᐊᐅᓚᑕᐅᓂᖏᓐᓄᑦ (PBHIMS). ᓄᓇᕗᑦ ᒐᕙᒪᒃᑯᑦ ᓯᕗᓪᓕᐅᔾᔨᔭᕆᐊᖃᕐᒥᔪᑦ ᖃᐅᔨᓴᓂᕐᒧᑦ ᐊᑐᑦᑎᐊᕐᓂᖓᓄᑦ ᐃᓄᐃᑦ 
ᓇᓄᐃᓪᓗ ᑲᑎᓗᐊᖃᑦᑕᖁᓐᓇᒋᑦ ᖃᓄᐃᓕᓯᒋᐊᕈᑏᑦ ᐊᒻᒪ ᐊᐅᓚᒃᑎᓂᕐᒧᑦ ᓄᓇᓕᓐᓂᑦ ᐱᓕᕆᖃᑎᖃᕐᓗᑎ ᕼᐊᒻᒪᓚᓂᑦ 
ᐊᒻᒪ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ ᓄᓇᕗᒻᒥ. ᑖᒃᑯᐊ ᖃᓄᐃᓕᒋᐊᕈᑎᐅᔪᑦ ᖁᕝᕙᕆᐊᖅᑎᑦᑎᒍᓐᓇᖅᑐᑦ 
ᑕᑯᔅᓴᐅᖃᑦᑕᐅᑎᒌᓐᓂᕐᒥᑦ ᓄᓇᕗᒻᒥᐅᓂᑦ ᐊᒻᒪ ᐅᐸᑦᑕᐅᑦᑕᐃᓗᓂ ᖃᓄᐃᓕᖓᓂᖓᓂ TAH ᖁᕝᕙᕆᐊᖅᑕᐅᓪᓗᓂ 
ᐊᐅᓚᑕᐅᓗᓂᒥ ᐃᓄᐃᑦ ᓇᓄᐃᓪᓗ ᑲᑎᖃᑦᑕᕐᓂᖏᓐᓄᑦ ᐊᑲᐅᖏᓕᐅᕈᑎᓄᑦ,ᐱᐅᖏᑦᑐᒧᑦ ᐃᓱᒪᒋᔭᐅᔪᓐᓇᖅᑐᖅ 
ᓯᓚᕐᔪᐊᒥᐅᓄᑦ.  
 
ᐃᓚᖓ 8.3 – ᓇᔪᖅᑕᐅᔪᓂᑦ ᐊᐅᓚᑕᐅᓂᖏᓐᓄᑦ ᐊᒻᒪ ᐊᕙᑎᖓᓂ ᑲᒪᑦᑎᐊᓂᕐᒥᑦ (ᐊᕙᑎᓂᒃ ᑲᒪᑦᓯᐊᕐᓂᖅ) 
 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖃᑎᖃᕆᐊᓖᑦ ᐊᐅᓚᑦᑎᖃᑎᒋᔭᖏᓐᓂᑦ ᓯᕗᓕᖅᑎᐅᓗᑎ ᖃᐅᔨᓴᓂᕐᒧᑦ 
ᓇᓗᓇᐃᖅᑕᐅᓂᖏᓐᓄᑦ ᐊᒥᓲᓂᖏᓐᓄᑦ ᐸᕕᓴᑦᑕᐅᓂᖏᓐᓄᑦ ᐱᕙᓪᓕᐊᑎᑕᐅᔪᓂᑦ ᓇᓄᕐᓂᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᐊᒻᒪ ᖃᐅᔨᓴᖅᑎᓂᑦ ᑕᑯᓐᓇᖅᑕᖏᓐᓂᑦ. ᐱᑕᖃᖏᑎᓪᓗᒋᑦ ᑐᑭᓯᒋᐊᕈᑏᑦ ᐅᖃᐅᓯᐅᔪᒥᑦ, ᓈᒻᒪᖏᑦᑐᓂ ᖃᓄᐃᓘᖅᑕᐅᔪᑦ 
ᐸᕕᓴᐃᔪᓐᓇᖅᑐᑦ ᑎᓯᖏᓐᓃᑦᑐᓂᑦ ᓇᓄᕐᓂᑦ ᐊᕐᕌᒍ ᐃᓗᐊᓂ ᐱᔪᓐᓇᖅᑎᑕᐅᔪᖃᕆᐊᖃᖏᑦᑐᑦ ᓄᓴᐅ ᐊᑐᖅᑕᐅᓂᖓᓄᑦ 
ᐃᓕᓴᕆᔭᐅᓂᖓᓄᑦ.  
 
ᑭᖑᓪᓕᖅᐹᒥ ᓯᑯᖃᕐᓂᖓ (LIA), ᖁᑦᑎᑦᑐᒦᑦᑐᖅ ᐊᑦᑐᐊᓂᓕ ᕿᑭᖅᑕᓄᑦ ᑲᓇᑕᒥ ᕿᑭᑕᒐᓚᖏᓐᓂᑦ ᐅᑭᐅᑕᖅᑐᒥ, 
ᓯᑯᖃᐃᓐᓇᓂᐊᖅᑳ ᐊᐅᔭᒃᑯᑦ ᓯᓚᐅᑉ ᐊᓯᔾᔨᕐᓂᖓᓄᑦ ᐊᑐᕐᓗᒍ. ᑕᐃᒪᐃᒃᑲᓗᐊᖅᑎᓪᓗᒍ ᐱᒪᕆᐅᓂᖓᓂᑦ ᓯᑯᐃᑦ ᓇᓄᕐᓄᑦ, 
ᐊᒥᓲᓂᖅᓴᐃᑦ ᓇᓄᐃᑦ ᓯᑯᓂᑦ ᒪᓕᓐᓂᖅᓴᐅᓂᐊᖅᑐᑦ. ᐊᐅᓚᑕᐅᓂᖓ LIA, ᐱᒻᒪᕆᐅᓗᓂ ᓇᓄᕐᓄᑦ ᓇᔪᖅᑕᐅᕙᑦᑐᓄᑦ, 
ᐱᒻᒪᕆᐅᓂᐊᖅᑐᖅ ᓯᕗᓂᔅᓴᒧᑦ ᐃᓱᒪᒋᔭᐅᔪᓄᑦ ᑖᔅᓱᒧᖓ ᐸᕐᓇᐅᒻᒧᑦ.  
 
ᐃᒪᖓ 9 – ᐊᑐᓕᖅᑎᑕᐅᓂᖓ ᐸᕐᓇᐅᑦ 
 
ᑐᑭᓯᔭᐅᔪᖅ ᑖᓐᓇ ᐸᕐᓇᐅᑎᐅᔪᖅ ᐃᓱᒪᒋᔭᐅᔪᓂᑦ ᐃᓚᖓᒍᑦ, ᐊᒥᓱᑦ ᐊᐅᓚᑦᑎᔪᑎᓄᑦ ᖃᓄᐃᓕᒋᐊᕈᑎᐅᔪᑦ 
ᐱᓕᕆᐊᖑᓂᐊᖅᑐᑦ ᐃᓛᑰᑎᖅᑕᐅᓗᑎ ᐃᓱᒪᓕᐅᖅᑕᐅᓗᑎ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪ 
ᐃᓱᒪᓕᐅᕈᑕᐅᔪᑦ ᓄᓇᕗᑦ ᒐᕙᒪᒃᑯᑦ ᒥᓂᔅᓴᖓᓐᓂ ᐊᕙᑎᓕᕆᔨᒃᑯᓐᓄᑦ. ᐱᒻᒪᕆᐅᓂᐊᖅᑐᖅ ᑕᒪᒃᑭᓐᓄᒃ ᑖᒃᑯᓄᖓ 
ᑎᒥᐅᔫᓐᓄᒃ ᐃᓕᓴᖅᓯᓗᑎ ᐊᒻᒪ ᐃᓱᒪᒋᔭᖃᕐᓗᑎ ᐊᑐᓂ ᑐᕌᒐᕆᔭᐅᔪᓂᑦ ᑕᕝᕙᓂ ᐸᕐᓇᐅᒻᒥᑦ ᐊᒻᒪ ᒐᕙᒪᖃᕐᕕᐅᖃᑎᒌᑦᑐᑦ 
ᐊᒻᒪ ᓯᓚᕐᔪᐊᒥ ᑲᔪᖏᖅᑕᐅᓯᒪᔪᑦ ᐃᓱᒪᓕᐅᖃᑦᑕᓂᕐᒧᑦ.  
 
ᐅᐱᒋᔭᕗᑦ ᐃᓚᒋᐊᖅᑕᐅᓂᖓ ᓯᕗᓪᓕᐅᔾᔨᓕᐅᓂᕐᒥᑦ ᐊᒻᒪ ᖃᖓᒃᑰᓂᖏᓐᓄᑦ ᐊᐅᓚᑦᑎᓂᕐᒧᑦ ᖃᓄᐃᓕᒋᐊᕈᑎᐅᔪᑦ ᑕᕝᕙᓂ 
ᐸᕐᓇᐅᒻᒥᑦ. ᑭᓯᐊᓂᓕ, ᐱᕕᔅᓴᑭᓐᓂᖓᓄ ᐊᑯᓂᐅᓂᖓᓄᑦ (ᑐᖔᓂ ᐊᕐᕌᒍᐃᑦ ᑕᓪᓕᒪᑦ) ᐊᒻᒪ ᑲᔪᓯᕙᓪᓕᐊᔪᓂᑦ ᐊᒥᓱᓂᑦ 
ᑖᒃᑯᓂᖓ ᖃᓄᐃᓘᖅᑕᐅᔪᓂᑦ, ᐅᑉᐱᕈᓱᑦᑐᒍᑦ ᑐᓴᖅᑎᑦᑎᖃᑦᑕᓂᖅᓴᐅᓂᕐᒥᑦ ᐱᑕᖃᕆᐊᖃᖅᑐᖅ. ᐱᓗᐊᖅᑐᒥ 
ᐱᒋᐊᓕᕋᑖᖅᑎᓪᓗᒋᑦ ᐸᕐᓇᐅᑎᒦᑦᑐᑦ, ᐅᖃᐅᔾᔨᒋᐊᖅᑐᒍᑦ ᒫᓐᓇᐅᔪᒥᑦ ᐅᓂᒃᑳᑦ ᑎᑎᕋᖅᑕᐅᒋᐊᓐᖓᕐᓗᑎ ᐊᕐᕌᒎᒃ ᒪᕐᕉᒃ 



   

 
ᖄᖏᖅᓯᒪᓕᕈᑎ ᐸᕐᓇᐅᑎᐅᔪᖅ ᐊᑐᓕᖅᑎᑕᐅᓚᐅᖅᑎᓪᓗᒍ ᖃᐅᔨᒪᔭᐅᓗᑎ ᐱᕙᓪᓕᐊᓂᖓᓄᑦ ᐸᕐᓇᐅᑦ ᐊᒻᒪ 
ᓇᓗᓇᐃᕐᓗᒋᑦ ᐱᐅᓯᑎᒋᐊᖅᑕᐅᔭᕆᐊᓖᑦ.  
 
ᐃᓚᖓ 9.3 – ᓇᔪᖅᑕᐅᔪᓂᑦ ᐊᐅᓚᑕᐅᓂᖏᑦ ᐊᒻᒪ ᐊᕙᑎᒧᑦ ᑲᒪᑦᑎᐊᕐᓂᖅ (ᐊᕙᑎᓂᑦ ᑲᒪᑦᓯᐊᕐᓂᖅ) ᐱᓕᕆᐊᖑᔪᑦ 
 
ᐊᑕᐅᓯᖅ ᐱᓗᐊᖅᑐᒥᑦ ᐃᑉᐱᒋᔭᕗᑦ ᓯᕗᓪᓕᐅᔾᔭᐅᓯᒪᖏᓗᐊᖅᑐᖅ ᖃᐅᔨᓴᕿᓂᐅᔪᖅ ᐊᑦᑐᖅᑕᐅᔪᓄᑦ 
ᐅᒥᐊᕐᔪᐊᖃᖃᑦᑕᕐᓂᖓᓄᑦ ᐊᒻᒪ ᐱᕙᓪᓕᐊᑎᑕᐅᓂᖓ ᐱᐅᓯᑎᒋᐊᖅᑕᐅᓂᖏᓐᓄᑦ ᓇᓄᕐᓄᑦ. 
ᐱᔭᓪᓕᐊᑎᑦᑎᔪᖃᕈᒻᒪᒻᒪᕆᑦᑎᓪᓗᒍ ᐅᑭᐅᑕᖅᑐᒥ, ᐊᒻᒪ ᒫᓐᓇᐅᔪᒥᑦ ᐊᕐᕌᒍᓄᑦ ᖁᓕᓄᑦ ᐱᓕᕆᓂᖃᖏᑦᑐᖅ 
ᑐᑭᓯᑦᑎᐊᕆᐊᖃᓂᕐᒥᑦ ᐊᑦᑐᖅᑕᐅᔪᓄ ᐸᕕᓴᑦᑕᐅᓂᖏᓐᓄᑦ ᓇᓄᐃᑦ ᐱᕙᓪᓕᐊᑎᑦᑎᓂᖅᓴᐅᓂᕐᒧᑦ ᐊᑦᑐᐃᓗᐊᕐᔭᐃᖅᓯᒪᓗᑎ 
ᐆᒪᔪᓂᑦ. ᑕᒪᓐᓇ ᖃᐅᔨᓴᖅᑕᐅᔭᕆᐊᓕ ᓯᕗᓪᓕᐅᔾᔭᐅᓗᓂ ᐊᒻᒪ ᐅᑯᓂᐊᓂᖓ ᐅᖓᑕᐅᔾᔨᖏᓪᓗᓂ ᐊᕐᕌᒍᓂᑦ ᑕᓪᓕᒪᓂᑦ 
ᐃᖅᑲᓇᐃᔮᖑᒋᐊᕐᓗᓂ ᓈᒻᒪᓕᑐᐊᕈᓂ.  
 
ᐃᓚᖓ 10 – ᐸᕐᓇᐅᑦ ᕿᒥᕐᕈᔭᐅᓂᖓ 
 
ᒐᕙᒪᖃᕐᕕᐅᔪᖅ ᓇᓄᖃᕐᓂᖅᐹᖑᔪᓂ ᑲᓇᑕᒥ, ᓄᓇᕗᒻᒥ ᐸᕐᓇᐅᑎᖓ ᑐᓐᖓᕕᓪᓗᐊᑕᐅᓂᐊᖅᑐᖅ ᓇᓄᕐᓄᑦ 
ᐊᐅᓚᑕᐅᓂᖏᓐᓄᑦ ᑲᓇᑕᒥ. ᓇᓗᓇᐃᖅᑕᐅᓯᒪᔪᖅ ᖁᓛᓂ, ᒫᓐᓇᐅᔪᒥᑦ ᕿᒥᕐᕈᓂᐅᔪᖅ ᓴᖅᑭᕆᐊᓕ ᐊᕐᕌᒎ ᒪᕐᕉᒃ 
ᖄᖏᖅᓯᒪᓕᕈᑎ ᐊᑲᐃᓪᓕᐅᕈᑎᐅᔪᑦ ᓇᓗᓇᐃᖅᑕᐅᔪᓐᓇᓂᐊᕐᒪᑕ. ᑖᓐᓇ ᓯᕗᓪᓕᖅᐹᓄᑦ ᐸᕐᓇᐅᑎᐅᔪᖅ, ᐊᒻᒪ ᕿᒥᕐᕈᓂᐅᔪᖅ 
ᐱᒡᒐᓇᔾᔮᖏᑦᑐᖅ ᐱᕙᓪᓕᐊᓂᖓᓄᑦ ᐸᕐᓇᐅᑦ ᐊᕐᕌᒎᒃ ᒪᕐᕉᒃ ᖄᖏᖅᓯᒪᓕᖅᑎᓪᓗᒋᑦ, ᐱᕙᓪᓕᐊᓂᖃᖁᑦᑎᐊᓂᐊᖅᑕᕗᑦ 
ᓇᓗᓇᐃᖅᑕᐅᓗᑎ ᐊᐳᕈᑎᐅᔪᑦ ᐱᓕᕆᐊᖑᔭᕆᐊᓕᓐᓂᑦ ᕿᒥᕐᕈᓂᖃᓚᐅᖅᑎᓐᓇᒋᑦ ᐊᕐᕌᒍᓄᑦ ᑕᓪᓕᒪᓄᑦ.  
 
ᓄᖅᑲᐅᓯᓂᕐᒧᑦ ᐅᖃᐅᓯᔅᓴᐃᑦ 
 
WWF-Canada ᐃᑲᔪᓱᖅᑐᑦ ᑖᔅᓱᒥᖓ ᐸᕐᓇᐅᒻᒥᑦ ᓄᓇᕗᒻᒥ ᓇᓄᕐᓂᑦ ᐊᐅᓚᑦᑎᖃᑎᒌᓐᓂᕐᒧᑦ ᐸᕐᓇᐅᒻᒥᑦ. ᒥᑭᔪᓂᑦ 
ᐋᖅᑭᒋᐊᖅᓯᖁᔨᓯᒪᔪᒍᑦ ᐃᓱᒪᒋᔭᐅᓂᐊᖅᑐᓂᑦ NWMB ᐊᒻᒪ ᓄᓇᕗᑦ ᒐᕙᒪᒃᑯᓐᓄᑦ ᑭᖑᓪᓕᖅᐹᒥ 
ᑎᑎᕋᕆᐊᓐᖓᖅᓯᓕᖅᑎᓪᓗᒋᑦ ᐸᕐᓇᐅᒻᒥᑦ. ᐱᖃᓯᐅᔾᔨᓯᒪᒻᒥᔪᒍᑦ ᐃᓱᒪᒋᔭᐅᔪᓂᑦ ᐊᒻᒪ ᓯᕗᓂᔅᓴᒥ 
ᖃᓄᐃᓕᒋᐊᕈᑎᐅᒋᐊᖃᓂᐊᖅᑐᑦ ᐊᑐᓕᖅᑎᑕᐅᑎᓪᓗᒍ ᑖᓐᓇ ᐸᕐᓇᐅᑦ, ᐅᖃᖃᑎᒌᒃᑲᓐᓂᖃᑦᑕᕈᒪᓂᐊᖅᑐᒍᑦ ᑖᒃᑯᓂᖓ 
ᐅᖃᐅᓯᐅᔪᓂᑦ. ᖁᔭᓐᓇᒦᖅᑕᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪ ᓄᓴᕗᑦ ᒐᕙᒪᒃᑯᑦ 
ᑐᓂᓯᒍᓐᓇᖅᑎᑦᑎᓂᖏᓐᓄᑦ ᐅᖃᐅᓯᔅᓴᑎᓐᓂᑦ ᐃᑉᐱᒋᔭᕗᑦ ᐱᐅᓯᑎᑦᑎᒋᐊᓂᐊᖅᑐᓂ ᐸᕐᓇᐅᒻᒥᑦ, ᐊᒻᒪ ᕿᓚᓈᖅᑐᒍᑦ 
ᓇᓗᓇᐃᕐᓗᒋᑦ ᑕᑯᓐᓇᖅᑕᕗᑦ ᐊᒻᒪ ᑐᓴᕐᕕᒋᓗᒋᑦ ᐊᓯᖏᑦ ᑲᑎᒪᑎᑦᑎᓂᐅᔪᒥ ᔫᓂᒥ ᐃᖃᓗᓐᓂ.  
 
ᑎᑎᕋᖅᑐᖅ,  

 
 
 
 

 
ᐳᕌᓐᑕᓐ ᓚᐳᐊᕋᔅ 
ᐊᖏᔪᖅᑳᖅ ᖃᐅᔨᒪᑎᑕᖅ, ᐅᑭᐅᑕᖅᑐᒥ ᐆᒪᔪᓂᑦ ᐊᒻᒪ ᐊᕙᑎᖓᓂᑦ Ecosystems 
WWF-Canada 
 
 
C.c. ᔭᐃᓴᓐ ᐊᕿᐊᕈᖅ, ᑐᑭᒧᐊᖅᑎᑦᑎᔨ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
C.c.  ᕕᑭ ᓴᕼᐊᓂᔅᑎᐊᓐ. ᑐᑭᓄᐊᖅᑎᑦᑎᔨ, ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
C.c.  ᓯᐅᕋ ᓯᐱᐊᓐᓱ, ᐆᒪᔪᓂᑦ ᐊᐅᓚᑦᑎᓂᕐᒧᑦ ᖃᐅᔨᓴᖅᑎ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
 


